
Bosna i Hercegovina 
Federacija Bosne i Hercegovine 

 

Bosnia and Herzegovina 
Federation of Bosnia and Herzegovina 

                      KANTON SARAJEVO 
Ministarstvo unutrašnjih poslova 

CANTON SARAJEVO 
Ministry of Internal Affairs 

 
 
 
 
Broj: 01- 
Sarajevo, 30.06.2017. godine 
 
 
 
SKUPŠTINA KANTONA SARAJEVO  
Predsjedateljica Skupštine  
 
 
 
PREDMET: Zastupnička inicijativa zastupnika Semira Halilovića, odgovor, dostavlja se,- 
 
VEZA:         Vaš akt broj 16-49-148-90/17 od  05.04.2017. godine 
 
Zastupnik Semir Halilović je na 26. Radnoj sjednici Skupštine Kantona Sarajevo, održanoj dana 
22.03.2017. godine, u okviru tačke Dnevnog reda „Zastupnička pitanja, inicijative i odgovori“,    
pokrenuo zastupničku inicijativu:  
 
Zastupnička inicijativa:  
 
“Da li se prilikom provođenja procedura u skladu sa aktuelnim zakonskim propisima u postupku 
javnih nabavki organi uprave i drugi koji podliježu primjeni ovog zakona, pridržavaju onih 
zakonskih odredbi kojima su propisana izuzeća, rezervacije i preferencijali, posebno u odnosu na 
privredna društva koji upošljavaju osobe sa invaliditetom?  
 
Zakon o javnim nabavkama član 9. propisuje da Ugovorni organ može u planu javnih nabavki 
definirati postupke rezervisane samo za kandidate, ponuđače koji u odnosu na ukupan broj 
zaposlenih imaju više od 50% lica sa invaliditetom. Svaki ugovorni organ prema ovoj  zakonskoj 
definiciji može neke nabavke izvršiti neposredno od rezerviranih ponuđača kao što su privredna 
društva koja zapošljavaju invalide, a  pri tom je nevažno da li je riječ o civilnim ili RVI. Prema 
navedenom imamo mogućnost pomoći održivost ovih firmi i kao društvo istaći poseban senzibilitet 
za ovu kategoriju lica, a nemam primjera da se tako nešto u realnosti dešava.  
 
Napr. Zašto organi Kantona ne bi od firmi koje zapošljavaju lica sa invaliditetom nabavili 
kancelarijski materijal, suvenire, ugostiteljske usluge i sl.  
 
Ova vrsta obaveze Ugovornim organima proizilazi iz Zakona o profesionalnoj rehabilitaciji, 
osposobljavanju i upošljavanju osoba sa invaliditetom Federacije BiH koji u članu 50. stav 2. u 
okviru Poglavlja “Olakšice pri upošljavanju osoba sa invaliditetom” propisuje da: Ugovorno tijelo 
obavezno primjenjuje  preferencijalni tretman od 20% od ukupnih uvjeta tendera sukladno Zakonu o 
javnim nabavkama.” Ova obaveza odnosi se na privredna društva za upošljavanje osoba sa 
invaliditetom osnovanim od strane Federacije, kantona , općina, gospodarskih društava, ustanova kao 



i od drugih pravnih i fizičkih osoba. To podrazumjeva i da su u okviru ove olakšice kroz 
preferencijal uključena i privredna društva osnovana od strane boračkih i drugih udruženja napr. RVI 
ili RVI paraplegičara, udruženja slijepih i sl. Prema navedenom mi imamo zakonsko uporište za 
nabavku od firmi koje upošljavaju invalide, a tu zakonsku odredbu, po meni beneficiju, ne 
koristimo.”  
 
 
Odgovor na zastupničku inicijativu 
 
Ministarstvo unutrašnjih poslova Kantona Sarajevo se, prilikom provođenja postupaka javnih 
nabavki, u potpunosti rukovodi svim odredbama Zakona o javnim nabavkama BiH, kao i pratećim 
podzakonskim aktima. Posebni instituti i kategorije nabavki, koje uključuju izuzeća, preferencijalni 
faktor i rezervisane ugovore, koji se pominju u obrazloženju zastupničke inicijative su sastavni dio 
Zakona, te se u zavisnosti od vrste nabavke iste primjenjuju u svim slučajevima kada su ispunjeni 
prethodni uslovi. 
 
Kada je u pitanju primjena Zakona o profesionalnoj rehabilitaciji, osposobljavanju i upošljavanju 
osoba sa invaliditetom, svi budžetski korisnici su, prilikom pripremanja budžetskog zahtjeva za 
2017. godinu, imali obavezu da izanaliziraju stanje zaposlenja invalidnih osoba u svom resoru, te 
ukoliko je potrebno planiraju sredstva za uplatu u Fond za profesionalnu rehabilitaciju i 
zapošljavanje osoba sa invaliditetom. Napominjemo da, prema broju zaposlenih invalidnih lica u 
Ministarstvu unutrašnjih poslova, ovo ministarstvo nema obaveze plaćanja posebne naknade za 
podsticanje rehabilitacije i zapošljavanja osoba sa invaliditetom, zbog čega u Budžetu za 2017. 
godinu nisu planirana sredstva za ovu namjenu. 
 
S poštovanjem 

                                                                                                                              
                                                                                                              M I N I S T A R                                                                                 

 
                                                                                                                         Vedran Mulabdić 
 
 
Dostavljeno:  
1. Naslovu; 
2. a/a 
 
 
 
 
 
 
 
 
 
 
 

 

web: http://mup.ks.gov.ba 
e-mail: kabinet@mupks.ba 

Tel: + 387 (0) 33 286-701, Fax: + 387 (0) 33 226-445 
Sarajevo, La Benevolencija br.16  

 


